
   Юратрăм эпĕ, юрата пĕлмесĕр,

Айван ача пек.

Хăнăху çукран.

Мана, тăванăмсем,

Ан хурлар эсĕр —

Киле текех пыраймăп Анăçран.



Ан тив,

Ялан тăп-тăп пусса çӳретĕр

Манран çуралнă —

Ăнсăртран Ача.

Эп —

Çирĕм çултискер —

Çĕре кĕретĕп.

Авлантăр

Вăл.

Е кайтăр-и качча!



Ман чун екки —

Унра —

Пĕр чĕптĕм юлтăр.

Мана вара тек ним те кирлĕ мар.

Вăл

Маншăн та

Хаваслăн утă çултăр!

Йывăрлăхпа кĕрештĕр пакапар.



Юратрăм Эпĕ.

Юрата пĕлмесĕр.

Айван Ача пек.

Хăнăху çукран.

Мана, тăванăмсем, каçарăр Эсĕр.

Киле текех пыраймăп

Анăçран.

  